
GOUVÈNÈ CUOMO ANONSE KE YO TE REKIPERE PRESKE $1.2 MILYON NAN 

RANBOUSMAN AK REPARASYON POU KONSOMATÈ YO    
 

Divizyon Sekirite Veyikil Eta envestige plent konsomatè yo kont konsesyonè 
otomobil ak atelye reparasyon yo nan eta   

 
 
Gouvènè  Andrew M. Cuomo jodia te anonse ke yo te retounen preske $1.2 milyon a 
konsomatè yo nan 2014 akoz travay Depatman Motè Veyikil Divizyon Sekirite Eta New 
York– yon inite ki gen responsabilite pou envestige plent kliyan yo ak règlemante biznis 
yo nan tout eta. Divizyon an fè envestigasyon sou plis pase 3,700 plent kliyan chak ane, 
enkli kesyon ki gen rapò a konsesyonè otomobil yo oswa atelye reparasyon ke yo akize 
kap vann veyikil ki nan move kondisyon, neglije pou anrejistre veyikil yo, komèt fwod 
nan enspeksyon, epi fè move reparasyon. 
 
"Pratik biznis ki san skripil sa yo ap pral lajan ke Nouyòkè yo te travay di pou reyalize, 
san nou pa mansyone ke sa koze posib danje pou sekirite ki mete anpil moun a risk," 
Gouvènè Cuomo te deklare.  "Mesaj nou an senp: Si wap wine kliyan w yo, yap mete 
men sou ou epi kenbe w responsab."  
 
Lè kliyan yo depoze yon plent pou biznis, DMV eseye anvan pou rezoud pwoblèm nan 
lè li diskite l avèk kliyan ansanm avèk biznis lan.  Apeprè mwatye nan tout plent yo 
rezoud dirèkteman avèk konsomatè yo fè repare veyikil la, jwenn ranbousman, oswa fè 
konsesyonyè yo reprann lajan. Toutfwa, si pwoblèm nan pa rezoud, yon enspektè DMV 
ap fè plis ankèt sou plent lan.  Si yo jwenn ke konsesyonè a oswa atelye a te vyole 
lalwa ak règleman yo, DMV ka sispann oswa revoke anrejistreman otomobil la epi 
enpzoe penalite.  
 
Sa ki annaprè a se yon repatisyon rejyonal sou montan ke yo te rekipere pou 
konsomatè yo nan men atelye reparasyon, konsesyonè otomobil, ak estasyon 
enspeksyon apre yo te fin pote plent nan DMV: 
 
Kantite lajan ki te rekipere pa rejyon   

Capital 
Region 

$82,161 

Central 
New 
York 

$79,061 

Finger 
Lakes 

$74,913 

Long 
Island 

$219,041 

Mid-
Hudson 

$188,686 

Mohawk 
Valley 

$44,379 

New 
York City 

$242,614 

North 
Country 

$34,755 

Southern 
Tier 

$16,869 

Western 
New 
York 

$178,803 

TOTAL: $1,161,287 

Pandanke DMV ap diminye sou biznis ki gen pwoblèm yo lè sa nesesè, anplwaye yo 
tou ap eseye nan fason yo pou ede biznis yo. Ajans lan pwoteje konsomatè yo non 
sèlman lè li ede yo dirèkteman, men lè li sèvi plis pase 46,000 biznis epi ede yo bay 
sèvis kliyan eksepsyonèl. DMV bay sipò teknik; ede biznis yo navige epi konfòme avèk 
lwa ansanm avèk règleman yo; epi anseye ak sipòte kominote biznis la pou asire ke 
Nouyòkè yo jwenn sèvis ekitab ak transparan.  Kalite biznis yo kap resevwa asistans sa 
yo gen ladan veyikil, bato, ATV, ak konsesyonè motonèj; atelye reparasyon, estasyon 
enspeksyon; koleksyonè rès bout fè; atelye ki genyen vye pyès machin ize; ak plis 
ankò.    
 
Yo ankouraje biznis yo pou itilize biwo rejyonal DMV yo pou èd.  
 
“Konsomatè yo non sèlman gen yon defansè nan DMV pou ede yo lè yo santi ke yo 
twonpe oswa vòlè yo, men yon prezans ki aji tankou yon prevansyon pou move 
konpòtmand bò kote biznis yo kap pran avantaj sou kliyan yo,” te deklare Komisyonè 
Adjwen DMV Terri Egan. “DMV fyè pou l travay avèk inite sa nan non Nouyòkè yo 
chak jou, souvan lè konsomatè yo santi ke yo pa gen okenn kote pou yo ale.” 
 
Kliyan yo ka depoze yon plent avèk DMV, menm si yo te deja kontakte yon lòt ajans 
pwoteksyon konsomatè. Pou w jwenn plis enfòmasyon sou kijan puo depoze yon plent 
konsomatè, klike la. Yo dwe depoze plent yo nan DMV nan lespas 90 jou oswa 3,000 



Haitian Creole 

kilomèt apre reparasyon an, kèlkeswa sa ki vini anvan.  DMV pa ka rezoud konfli ki gen 
rapò sou kondisyon ki nan kosyon oswa garanti yo.  
 
Sitwèb DMV a gen ladan tou anpil enfòmasyon osijè fason konsomatè yo ka pwoteje tèt 
yo anvan yo achte yon veyikil. Konsomatè yo kap chèche atelye reparasyon  pou 
otomobil ke yo posede deja ka egalman swiv konsèy sa yo  pou evite pwoblèm: 

• Fè biznis sèlman avèk yon atelye ki anrejistre. Asire ke gen yon siy vè ak 
"Anrejistreman Motè Veyikil Eta New York Atelye Reparasyon " deyò atelye a ak 
yon sètifika anrejistreman valab DMV andedan atelye a.  

• Verifye ke biznis lan anrejistre avèk DMV lè ou vizite sitwèb DMV. Se sèlman 
biznis yo ki geyen anrejistreman valab ke wap jwenn nan rechèch la.  

• Mande fanmi, zanmi oswa kòlèg travay konsèy sou atelye reparasyon ke ou ka 
fè konfyans nan zòn ou an, ansanm avèk sa yo ke ou ta dwe evite.  

• Kenbe tout dosye yo, enkli estimasyon, resi, deskripsyon travay, resi, kosyon ak 
garanti. Anplis de enpòtans yo sizoka ou ta depoze yon plent pou reparasyon, 
papye sa yo ap sèvi tankou dosye sèvis ou, e yo ka ogmante valè pou revann 
otomobil ou a.  

• Si ou otorize travay reparasyon pa telefòn, ekri dat ak lè, non moun ou te pale a, 
nenpòt estimasyon pri, ansanm avèk lòt detay enpòtan yo.  

• Ou pa bezwen pè pou poze kesyon.  Administrasyon yon atelye reparasyon ta 
dwe pran tan pou eksplike sa ki nesesè pou repare ak pri yo, diskite pwoblèm yo, 
epi pale w osijè fòmasyon ak eksperyans anplwaye yo. 

Anplis pou pwoteje konsomatè yo ak règlemante bizis yo jan li egzije pa New York State 
Vehicle and Traffic Law ak règlemantasyon komisyonè a, divizyon Sekirite Otomobil la 
egalman devlope, fonksyone, evalye, epi kenbe sistèm lan pou l fè enspeksyon 
emisyon nan Eta New York annakò avèk Lwa federal sou anviwonman pwòp.  

